
JABATAN PELAJARAN NEGERI SABAH

EXCEL 2 STPM

SIJIL TINGGI PERSEKOLAHAN MALAYSIA

Arahan kepada calon:


Jawab satu soalan daripada Bahagian A, satu soalan Bahagian B, satu soalan Bahagian C, dan satu soalan dalam Bahagian D.


Gunakan lembaran kertas yang berasingan untuk tiap-tiap jawapan.


Markah bagi tiap-tiap soalan diberikan dalam tanda kurung [ ].

Kertas soalan ini terdiri daripada 7 halaman bercetak.

( JPN SABAH

Bahagian A

Tulis sebuah karangan yang panjangnya antara 650 hingga 700 patah perkataan dengan berdasarkan satu daripada tajuk-tajuk di bawah ini.                                                    
                                                                                                                                         [50]
1 
Isu kemasukan pendatang asing tanpa izin (PATI) ke negara ini kian membimbangkan. Huraikan masalah-masalah yang wujud akibat kehadiran PATI dan kemukakan langkah yang wajar dilaksanakan untuk menangani masalah  tersebut.

2
Penerapan sains sukan dalam kalangan atlet dan jurulatih amat penting untuk meningkatkan mutu sukan negara. Berikan pendapat anda.

3 
Isu keracunan makanan dalam kalangan murid di sekolah semakin kerap dilaporkan oleh media massa. Anda sebagai pegawai kesihatan diminta untuk menyediakan laporan tentang punca-punca masalah tersebut dan menyarankan langkah-langkah mengatasinya.

4 
Pada tahun ini, Malaysia akan menyambut Hari Kemerdekaan yang ke-52, namun penguasaan bahasa Malaysia dalam kalangan rakyat masih belum boleh dibanggakan. Jelaskan punca masalah ini dan kemukakan cadangan untuk mengatasinya.
BAHAGIAN  B


5    Fahami  petikan  di  bawah  ini,  dan  kemudian  rumuskan  petikan  ini  dengan padat  dan  ringkas  tanpa  menjejaskan  isi  kandungannya.  Rumusan  hendaklah  dibuat  tidak  lebih  daripada  tiga  perenggan  dan  panjangnya  antara  160 hingga  170  patah  perkataan.  Jumlah  perkataan  dalam  jawapan  hendaklah  ditulis  pada  akhir  jawapan.
     






              
    [20]
Salah  laku  juvenil  merujuk  kepada  tindakan  yang  dilakukan  oleh  mereka  yang  berusia  sekitar  tujuh  hingga  lapan  belas  tahun  yang  dianggap  sebagai  perbuatan  jenayah  jika  dilakukan oleh orang  dewasa.  Mahkamah  juvenil  diwujudkan  untuk  mengendalikan  kes  golongan  di  bawah  umur  ini  dengan  menggunakan  kod  juvenil  atau  undang-undang  yang  digubal  khas  untuk  menangani  masalah  perkembangan  kanak-kanak  serta  psikologi  remaja.


Penyelidikan  tentang  salah  laku  juvenil  mendapati  kebanyakan  remaja  yang  terlibat  dalam  salah  laku  ini  disebabkan  oleh  pelbagai  faktor.  Terdapat  banyak  penjelasan  tentang  masalah  juvenil,  tetapi  tiada  satu  pun  yang  boleh  berdiri  sendiri  sebagai  penjelasan  yang  lengkap.  Hal  ini  berlaku  kerana  banyak  faktor  yang  terlibat,  selain  bermacam-macam  interaksi  sosial  yang  menyebabkan  seorang  pesalah  juvenil  berkelakuan  sedemikian.  Faktor-faktor  penyebab  ini  pula  berkait  rapat  antara   satu   sama  lain  dan  wujud  secara  serentak.  Penyebab  ini  berfungsi  secara  kumulatif;  lebih  banyak  faktor  penyebab  yang  terlibat,  maka  lebih  besar  kemungkinan  wujudnya  kelakuan  negatif  yang  lebih  teruk.  Terdapat  banyak  bukti  yang  memperlihatkan  bahawa  sesuatu  masalah  kelakuan  itu  cenderung  berlaku  secara  berkelompok.


Faktor  yang  menyebabkan  salah  laku  juvenil  berlaku  datang  daripada  sekurang-kurangnya  empat  elemen  utama  iaitu  masyarakat,  keluarga,  sekolah,  serta  rakan  sebaya (termasuk  diri  sendiri).  Dalam  elemen  masyarakat  ini,  unsur  yang  mendorong  kepada  salah  laku  juvenil  tercetus apabila  masyarakat  kurang  memberikan  perhatian  terhadap  masalah  dadah  yang  senang  diperoleh,  senjata  api  yang  juga  mudah  diperoleh,  undang-undang  yang  tidak  cukup  untuk  mendakwa  mereka  yang  terlibat  dalam  jenayah,  pemaparan  tentang  kekerasan  dan  keganasan  dalam  media,  hubungan  tidak  erat  sesama  ahli  masyarakat,  dan  keadaan  kemiskinan  yang  ekstrem.


Elemen  keluarga  pula  meliputi  sejarah  keluarga  yang  mempunyai  masalah  kelakuan,  pengurusan  masalah  keluarga  yang  kurang  cekap,  konflik  dalam  keluarga,  sikap  ibu  bapa  yang  buruk,  dan  keterlibatan  mereka  dalam  kancah  sosial.  Kesemua  ini  merupakan  unsur  yang  boleh  mendatangkan  risiko  kepada  remaja  dalam  menghadapi  masalah  kelakuan  yang  kemudiannya  boleh  membawa  kepada  salah  laku  juvenil.  Bagi  elemen  sekolah,  kurangnya  iltizam  dan  tanggungjawab  yang  diperlihatkan  seseorang  pelajar  itu  seawal  sekolah  rendah  lagi  merupakan  antara  penyebab  penting  yang  membawa  kepada  berlakunya  salah  laku  juvenil.


Beberapa  faktor  dikenal  pasti  sebagai  penyebab  kepada  salah  laku  juvenil  daripada  elemen  rakan  sebaya  dan  diri  pesalah  juvenil  terbabit.  Antara  yang  penting  termasuklah  kelakuan  antisosial  yang  berulang-ulang,  sikap  memberontak,  pengaruh  daripada  rakan-rakan  yang  mempunyai  masalah  kelakuan,  dan  sikap  buruk  seseorang  itu.


Salah  laku  juvenil  merupakan  kelakuan  songsang  dalam  kalangan  remaja  yang  didapati  menyimpang  daripada  standard  moral.  Kelakuan  begini  sudah  mulai  mendapat  perhatian  nasional  kerana  norma  yang  dicabuli  oleh  golongan  muda  ini  adalah  serius.  Sehubungan  dengan  itu,  penelitian  dan  kajian  tentang  faktor  penyebab  memerlukan  kaedah  pencegahan  sebagai  kerangka  penting  dalam  menangani  isu  salah  laku  juvenil  di  Malaysia. 

(Dipetik  dan  diubahsuaikan  daripada,  Dewan  Masyarakat, Mac  2006)

Bahagian C
Jawab satu soalan sahaja.








6
Alih bentuk   prosa puisi di bawah ini kepada bentuk prosa biasa.

     [15]
Penyair tua itu  terus sahaja mencatatkan

Lembar demi lembar

Tentang kematian, peperangan, malah apa juga

Mengenai petaka demi petaka

Tidakkah terfikir olehnya

Bahawa dunia ini telah cukup bahagia

Atau dia terlalu melankolis dan agak kritis

Lalu peristiwa-peristiwa walau seindah manapun

Dicatatkannya dalam nada puitis

Dengan tinta merahnya

Ingin sekali ditukar menjadi biru

Dengan tulisan prosanya

Ingin sekali ditukar menjadi puitis

Dan pada malam yang panjang

Dia terpinga-pinga membaca kembali

Kertas-kertas puisinya

Tidak selesai tentang catatan dunia yang tua

Ulangan fakta, klise sejarah dan jerit luka

Yang semakin merintih.  Berkata dia dalam hati

“aku tidak betah lagi menggarap puisi

Puisi-puisiku tidak lagi bernada romantis”

Dan dia berfikir sejenak merenung nasibnya

Namun, semakin yakin dia

Bahawa dunia yang semakin tua

Dan dunialah yang telah hilang romantismenya.

(Dipetik dan diubahsuaikan daripada “Catatan Penyair Tua”, 

Sazlee Yacob, 2003)

7
Alih bentuk bahasa petikan iklan di bawah ini kepada bentuk prosa biasa.                                                                                                                                                       

[15]

KENYATAAN TAWARAN

JABATAN PELAJARAN NEGERI SABAH

Tawaran adalah dipelawa daripada Petender-Petender Yang Berdaftar dengan Perbendaharaan Malaysia di bawah bidang Kepala ( K050100) untuk :-

MEMBEKAL DAN MENGHANTAR CENDERAMATA 

ANUGERAH KHIDMAT CEMERLANG ( JAM TANGAN ) TAHUN 2003

Rujukan tawaran

-   PPP/T/04/27/12

Bayaran Wang Dokumen
-  RM50.00 senaskhah





   (Dengan Wang Pos)

Tarikh Tutup


-  10 Jun 2004 (Rabu)





    12.00 Tengah hari

Tempat


-  Setiausaha





   Lembaga Perolehan Persekutuan SABAH,




   Perbendaharaan Malaysia, Tingkat 2,




   Rumah Persekutuan 88592 KOTA  KINABALU
Dokumen Tender akan dikeluarkan kepada wakil-wakil Kontraktor yang sah sahaja.  Untuk maksud ini, wakil-wakil Kontraktor hendaklah membawa surat Pendaftaran Asal yang dikeluarkan oleh Perbendaharaan Malaysia/Pegawai Kewangan Persekutuan Sabah

Borang-borang tawaran dan butir-butir lanjut boleh didapati pada waktu pejabat dari :- 

 Sektor Khidmat Pengurusan Pembangunan,

Jabatan Pelajaran Negeri Sabah,

Tingkat 4, Rumah Persekutuan Jalan Mat Salleh,

 88590,KOTA KINABALU.

Bahagian D

 8  Kenal pasti kesalahan bahasa dalam petikan di bawah ini. Bagi setiap kesalahan, jelaskan sebab kesalahan dan kemudian buat pembetulan.                                    
                                                                                                                                         [15]

Karenah birokrasi dalam pentadbiran kerajaan dikenal pasti sebagai masalah besar yang mesti diatasi dengan segera. Di dalam hal ini, pembinaan dan pemantapan minda kelas  pertama secara khusus dalam pentadbiran amat perlu dan mendesak.

Institusi menyumbang secara langsung ke arah pembinaan modal insan dan minda kelas pertama harus bersedia memainkan peranan masing-masing. Institusi ini perlu melakukan penambah baikan selaras dengan Misi Nasional.  Antara institusi terpenting adalah institusi pendidikan dari peringkat prasekolah hingga ke Institusi Pengajian Tinggi (IPT). 

STPM 2009





BAHASA MELAYU





KERTAS 2





(Tiga jam)

*Kertas soalan ini SULIT sehingga peperiksaan kertas ini tamat.                                       SULIT*

